1.ՀԻՄՆԱՎՈՐՈՒՄ
Հայաստանի Հանրապետության կառավարության «Մանկական սնունդը և հարա​կից ապրանքներն անվճար կամ ցածր գնե​րով տրա​մադ​րե​լու կարգը հաստատելու մասին» որոշման նախագծի վերաբերյալ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Սույն կարգը բխում է «Երեխաներին կրծքով կերակրման խրախուսման և մանկական սննդի շրջանառության մասին» ՀՀ օրենքի (այսուհետ, Օրենք) 15-րդ հոդվածի դրույթներից և մշակվել է ի կատարումն ՀՀ   վարչապետի   2015 թ. փետրվարի 17-ի N107-Ա որոշման հավելվածի 3-րդ կետի:  

Պաշտպանելով լավագույն սնունդ` կրծքով սնուցում ստանալու երեխայի իրավունքը, սույն որոշմամբ հաստատված կարգով սահմանվում են այն բացառիկ դեպքերը, երբ կրծքով կերակրումը հնարավոր չէ օբյեկտիվ պատճառներով, բժշկական ցուցումներից ելնելով կամ երեխայի մոտ առկա է սնուցման ծանր խանգարում և վերջիններիս պարագայում մանկական կաթնախառնուրդների կամ հատուկ սննդային խառնուրդների տրամադրումը իրականացվում է երեխայի լավագույն շահի պահանջից ելնելով: 

	2.
	Առաջարկվող կարգավորման բնույթը

	
	Սույն որոշման նախագծով կանոնակարգվում է անվճար կամ ցածր գներով մանկական սննդի տրամադրման գործընթացը, ինչպես նաև հստակ սահմանվում են  վերջինիս տրամադրման բժշկական և սոցիալական հիմքերը, մանկական կաթնախառնուրդների տրամադրման տևողությունը, հնարավորինս բացառելով այս հարցում կամայականություն դրսևորելու հնարավորությունը:
Միաժամանական, ներկայացվող նախագծում մանկական սնունդ ստացող շահառուների թվում ներառվել է 2 խումբ, որոնք սահմանված չեն «Երեխաներին կրծքով կերակրման խրախուսման և մանկական սննդի շրջանառության մասին» ՀՀ օրենքի 15-րդ հոդվածով, սակայն նույնպես կարիք ունեն պետական աջակցության: Դրանք են բազմապտուղ (երկու և ավելի) հղիությունից ծնված երեխաները և սոցիալական ծայրահեղ ծանր պայմաններում ապրող ընտանիքների` ոչ ադապտացված կաթնախառնուրդ ստացող և սնուցման ծանր խանգարում ունեցող երեխաները: Առաջին դեպքում 2 երեխաների բացառապես կրծքով կերակրումը դժվարացած է օբյեկտիվ պատճառներով և մանկական սննդի անվճար տրամադրումը թեթևացնում է ընտանիքի ֆինանսական բեռը, երկրորդ դեպքում մանկական սննդի տրամադրումը արդարացված է երեխայի սնուցման ծանր խանգարման բուժման տեսանկյունից: Սույն կարգով նախատեսված է նաև արհեստական կաթնախառնուրդների տրամադրումը ՄԻԱՎ վարակ ունեցող մորից ծնված երեխաներին: Վերջինս  ներառված է Օրենքով նախատեսված` մայրական կաթով կերակրման բժշկական հակացուցումների դեպքերի մեջ, սակայն կարգում ներկայացված է առանձին տողով, հաշվի առնելով ՀՀ առողջապահության նախարարության կողմից որդեգրած` մորից երեխային ՄԻԱՎ-ի փոխանցման կանխարգելման քաղաքականությունը, ինչպես նաև այն հանգամանքը, որ մայրական կաթով կերակրման բժշկական հակացուցումների ցանկը դեռևս հաստատված չէ և դրա անհրաժեշտությունը բխում է ներկայացվող նախագծի պահանջից: 

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության առողջապահության նախարարության աշխատակազմի մասնագետների,  «Առողջապահական և սոցիալական իրավունքների պաշտպանության գիտագործնական կենտրոն» ՀԿ-ի կողմից:

	4.
	Ակնկալվող արդյունքը

	
	Սույն որոշման նախագծով նախատեսված դեպքերում մանկական սննդի տրամադրումը կանխարգելում է երեխայի մոտ հավանական հիվանդության զարգացումը կամ նպաստում արդեն իսկ առաջացած ախտաբանական վիճակների շտկմանը: 


ՏԵՂԵԿԱՆՔ
Իրավական ակտի նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Հայաստանի Հանրապետության կառավարության «Մանկական սնունդը և հարա​կից ապրանքներն անվճար կամ ցածր գնե​րով տրա​մադ​րե​լու կարգը հաստատելու մասին» որոշման նախագիծը ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք
Հայաստանի Հանրապետության կառավարության «Մանկական սնունդը և հարա​կից ապրանքներն անվճար կամ ցածր գնե​րով տրա​մադ​րե​լու կարգը հաստատելու մասին» որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդուման անհրաժեշտության բացակայության  մասին 
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Սույն որոշման նախագծի ընդունումից հետո նախատեսվում է ՀՀ առողջապահության նախարարի հրամանով հաստատել «Հատուկ սնուցողական պահանջներով պայմանավորված բժշկական ցուցումների, ինչպես նաև մայրական կաթով կերակրման բժշկական հակացուցումների ցանկը»  :

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:




Տ Ե Ղ Ե Կ Ա Ն Ք

Հայաստանի Հանրապետության կառավարության «Մանկական սնունդը և հարա​կից ապրանքներն անվճար կամ ցածր գնե​րով տրա​մադ​րե​լու կարգը հաստատելու մասին» որոշման նախագծի մասին
	1
	Հասարակությանը նախագծի վերաբերյալ իրազեկումը

	
	Հայաստանի Հանրապետության կառավարության «Մանկական սնունդը և հարա​կից ապրանքներն անվճար կամ ցածր գնե​րով տրա​մադ​րե​լու կարգը հաստատելու մասին» որոշման նախագիծը տեղադրվել է ՀՀ առողջապահության նախարարության  www.moh.am ինտերնետային կայքում` 2014 թվականի հունիսի 30-ին :


